
Broj: 233/25 

Datum: 13.02.2025. godine 

Temeljem članka 173. stavak (2) točka h) Statuta Sveučilišta/Univerziteta „VITEZ“, Upravno 

vijeće na prijedlog Rektora uz mišljenje Senata  na  7. sjednici u akademskoj 2024/2025. godini, 

dana 13.02.2025. godine donosi  

ODLUKU 

O USVAJANJU PRAVILNIKA  

O MJERODAVNOSTIMA, POSLOVNIM ZADATCIMA I PODRUČJU 

DJELOVANJA CENTRA ZA KVALITETU 

SVEUČILIŠTA/UNIVERZITETA “VITEZ“ 

 

Članak 1. 

Usvaja se Pravilnik o mjerodavnostima, poslovnim zadatcima i području djelovanja Centra za 

kvalitetu Sveučilišta/Univerziteta “VITEZ“ koji  čini sastavni dio ove Odluke. 

Članak 2. 

Pravilnik iz članka 1. ove Odluke stupa na snagu danom donošenja i bit će objavljen na web 

stranici Sveučilišta/Univerziteta “VITEZ“. 

 

Članak 3. 

Odluka stupa na snagu danom donošenja. 

 

Predsjednik Upravnog vijeća 

 Drago Kafadar, s.r.  

 

 

 

Dostaviti; 

- Služba za pravne, kadrovske, ekonomske i opće poslove;  

- web stranica; 

- a/a. 

Temeljem  članka 173. stavak (2) točka h) Statuta Sveučilišta/Univerziteta „VITEZ“, Upravno 

vijeće na prijedlog Rektora, uz mišljenje Senata, na svojoj  7. sjednici u akademskoj 2024/2025. 

godini,  dana 13.02.2025 godine donosi  

 

PRAVILNIK  

O MJERODAVNOSTIMA, POSLOVNIM ZADATCIMA I PODRUČJU 

DJELOVANJA CENTRA ZA KVALITETU 

 

I. OPĆE ODREDBE 

Članak 1. 

Ovim Pravilnikom uređuju se nadležnosti, poslovi, zadatci i područje djelovanja Centra za 

kvalitetu (u daljnjem tekstu: Centar) na Sveučilištu/Univerzitetu “VITEZ“ (u daljnjem tekstu: 

Sveučilište), te odnos Centra sa drugim organima i tijelima Sveučilišta. 

Članak 2. 

Centar kao operativni organ zadužen je da prati, predlaže, implementira, kontrolira primjenu 

važeće Odluke o normama kojima se određuju minimalni standardi u području visokog 

obrazovanja u Bosni i Hercegovini, koji donosi Agencija za razvoj visokog obrazovanja i 

osiguranje kvaliteta Bosne i Hercegovine (Odluka o izmjenama i dopunama Odluke o normama 

kojima se određuju minimalni standardi u području visokog obrazovanja u Bosni i Hercegovini 

(Službeni glasnik BiH, 26/19). Minimalni standardi koji su utvrđeni Odlukom zasnivaju se na 

Standardima i smjernicama za osiguranje kvalteta u Evropskom prostoru visokog obrazovanja 

(ESG 2015).  

Centar koordinira pripemu samoevaluacijskog izvješća sukladno Pravilniku o postupku 

akreditacije visokoškolskih ustanova i studiijskih programa (Službene novine SBK/KSB, broj: 

6/14, 14/14 i 2/20).  

Članak 3.  

Centar dužan je da prati, predlaže i analizira unutrašnje osiguranje kvalitete sukladno 

minimalnim standardima za unutrašnje osiguranje kvalitete visokoškolskh ustanova i studijskih 

programa, te da predlaže mjere i pripremi Sveučilište za eksterno osiguranje kvalitete.  

Članak 4. 

U izvršavanju svojih poslova i nadležnosti iz članka 2. i članka 3. ovog Pravilnika, Centar će 

ostvariti punu suradnju i koordinaciju sa  upravom, zaposlenim na Sveučilištu i fakultetima u 

njegovom sastavu, kao  i Odborom za kvalitet Sveučilišta.  

Studenti će putem svojih predstavnika u Odboru za kvalitet dati doprinos radu Centra i 

aktivnostima kroz Studentski parlament. 

Članak 5. 

U ostvarivanju minimalnih standarda Centar  za kvalitet će primjenjivat i koristit već usvojene 

dokumente: 

- Zakona i podzakonskih akata relevantnih za visoko obrazovanje u BiH; 

- Statut Sveučilišta; 

- Pravila studiranja na sva tri ciklusa; 

- Strategije osiguranja kvalitete; 

- Priručnik za osiguranje kvalitete; 

- Pravilnik o organizaciji i sistematizaciji radnih mjesta; 

- Pravilnik o vrednovanju kvalitete rada; 

- Strategije i operativne strategije Sveučilišta; 

- Kodeks ponašanja i poslovna etika; 

- Nastavni plan i program na sva tri ciklusa; 

- Ostali dokumenti relevantni za politiku kvalitete. 

 

II. MINIMALNI STANDARDI ZA UNUTRAŠNJE OSIGURANJE KVALITETE 

VISOKOŠKOLSKIH USTANOVA I STUDIJSKIH PROGRAMA  

Članak 6. 

Minimalni standardi za unutrašnje osiguranje kvaliteta visokoškolskih ustanova i studijskih 

programa čine;  

 1.1. Kriteriji za akreditaciju visokoškolskih ustanova:  

 Standard 1.: Politika osiguranja kvaliteta 

 Standard 2.: Izrada i odobravanje programa 

 Standard 3.: Učenje, podučavanje i vrednovanje usmjereni na studenta 

 Standard 4.: Upis i napredovanje studenata, priznavanje i certificiranje 

 Standard 5.: Nastavno osoblje 

 Standard 6.: Resursi za učenje i podrška studentima 

 Standard 7.: Upravljanje informacijama 

 Standard 8.: Informiranje javnosti 

 Standard 9.: Kontinuirano praćenje i periodična revizija programa  

 Standard 10: Periodično vanjsko osiguranje kvaliteta  

2.1. Kriteriji za akreditaciju studijskih programa prvog i drugog ciklusa  

 Standard 1.: Politika osiguranja kvaliteta studijskih programa 

 Standard 2.: Kreiranje i usvajanje studijskih programa  

 Standard 3.: Učenje, podučavanje i vrednovanje usmjereni na studenta 

 Standard 4.: Upis i napredovanje studenata, priznavanje i certificiranje 

 Standard 5.: Ljudski potencijali  

 Standard 6.: Resursi i finansiranje  

 Standard 7.: Upravljanje informacijama o studijskim programima  

 Standard 8.: Informiranje javnosti o studijskim programima  

 Standard 9.: Kontinuirano praćenje i periodična evaluacija revizija studijskih programa  

 Standard 10: Mobilnost akademskog osoblja i studenata   

Članak 7. 

Pojedini standardi uspostavljat će se i primjenjivat i po drugim kriterijima koje odredi Centar, 

a koje će Odbor za kvalitet povremeno razmatrati i verificirati. 

III. MINIMALNI STANDARDI ZA VANJSKO  OSIGURANJE KVALITETE 

VISOKOŠKOLSKIH USTANOVA I STUDIJSKIH PROGRAMA  

 

Članak 8. 

Svrha i učesnici vanjskog osiguranja kvalitete:  

Vanjsko osiguranje kvaliteta provodi se u svrhu akreditacije visokoškolskih ustanova, odnosno 

studijskih programa, te u svrhu njihovog unapređenja. Učesnici vanjskog osiguranja kvaliteta 

su: - visokoškolska ustanova, - nadležno obrazovno tijelo, - Agencija za razvoj visokog 

obrazovanja i osiguranje kvaliteta (u daljem tekstu: Agencija), - Komisija domaćih i 

međunarodnih stručnjaka koji daju ocjenu i obavljaju reviziju kvaliteta i daju preporuke o 

akreditaciji visokoškolskih ustanova i studijskih programa (u daljem tekstu: Komisija).  

 

Članak 9. 

Samoevaluacija i korištenje rezultata unutrašnjeg osiguranja kvaliteta:  

Visokoškolska ustanova treba periodično provoditi samoevaluaciju na nivou visokoškoslke 

ustanove i studijskih programa. Za provođenje samoevaluacije visokoškolska ustanova treba 

imenovati tim u kojem su predstavnici svih njenih dijelova i grupa (akademsko i 

administrativno osoblje, studenti itd.). Polazna osnova za proces vanjskog osiguranja kvaliteta 

je Izvještaj o ispunjenosti standarda i kriterija za akreditaciju visokoškolskih ustanova i/ili 

studijskih programa ili Samoevaluacijski izvještaj, koji bi trebalo usvojiti odgovarajuće tijelo 

visokoškolske ustanove. Izvještaj treba izraditi na jednom od službenih jezika u Bosni i 

Hercegovini i na engleskom jeziku, i ono u strukturi treba minimalno poglavlja utvrđena 

Izmjenama i dopunama Pravilnika o postupku akreditacije visokoškolskih ustanova i studijskih 

programa (Službene novine SBK/KSB, broj 2/20) 

 

Članak 10. 

Metoda i područja vanjske provjere osiguranja kvaliteta:  

Vanjsko osiguranje kvaliteta treba biti strukturirano prema modelu od 4 koraka koji uključuje: 

 izvještaj koji izrađuje visokoškolska ustanova,  

 posjetu Komisije visokoškolskoj ustanovi,  

 objavljeni izvještaj o vanjskoj evaluaciji koje objavljuju nadležne obrazovne vlasti i  

 naknadne aktivnosti koje provodi visokoškolska ustanova prema preporukama Komisije 

iz izvještaja o vanjskoj evaluaciji. 

Vanjsko osiguranje kvaliteta studijskih programa se sprovodi putem različitih mehanizama 

obezbjeđenja kvaliteta, kao što su recenzija, klasterska ili pojedinačna akreditacija studijskih 

programa. Akreditacija studijskih programa provodi se u sklopu institucionalne akreditacije i/ili 

pojedinačno između dva akreditacijska ciklusa. Struktura modela vanjskog osiguranja kvaliteta 

studijskih programa treba da uključuje: 

- izvještaj o studijskom programu koji izrađuje visokoškolska ustanova,  

- izvještaje stručnjaka o studijskom programu (jednu ili više recenzija ili drugog vida 

izvještaja stručnjaka iz uže naučne oblasti kojoj pripada studijski program),  

- vanjsku evaluaciju studijskog programa, koja može da bude i sastavni dio posjete 

Komisije stručnjaka za visokoškolsku ustanovu ili više studijskih programa  

- objavljene izvještaje o vanjskoj evaluaciji studijskog programa koji mogu biti dio 

izvještaja o vanjskoj evaluaciji visokoškolske ustanove koji objavljuju nadležne 

obrazovne vlasti 

- naknadne aktivnosti koje provodi visokoškolska ustanova prema preporukama Komisije 

stručnjaka iz izvještaja o vanjskoj evaluaciji. 

 

Članak 11.  

 

Organizacija procesa vanjskog osiguranja kvaliteta:  

Vanjsko osiguranje kvaliteta treba biti 

organizirano tako da se odluke o kvaliteti donose nezavisno od nadležnih obrazovnih vlasti, 

političkih struktura i visokoškolske ustanove koja je predmet vanjskog osiguranja kvaliteta, 

izbjegavajući bilo koji sukob interesa. U tom smislu, svaki od učesnika treba imati jasno 

definiranu odgovornost propisanu odgovarajućim zakonskim i podzakonskim aktima 

nadležnog obrazovnog tijela, usklađenim sa Okvirnim zakonom o visokom obrazovanju u BiH, 

koji propisuju 

- način i rokove u kojima visokoškolska ustanova podnosi zahtjev za akreditaciju, 

- potrebnu dokumentaciju koja se podnosi uz zahtjev, 

- način i rokove za imenovanje komisije stručnjaka, 

- rok za obavljanje ocjene i revizije kvaliteta rada visokoškolske ustanove i ocjene 

kvaliteta studijskih programa 

- način na koji se dostavlja kompletan izvještaj Agenciji radi davanja preporuke iz člana 

49. alineja 5.Okvirnog zakona (npr. rok za dostavljanje usklađen s odnosnim 

propisima o upravnom postupku i ostali parametri važni za pravnu sigurnost 

učesnika). 

 

Članak 12 

 

Komisija stručnjaka:  

Predloženi, odnosno imenovani stručnjaci u Komisiji trebaju biti s liste 

stručnjaka, utvrđene u skladu s Okvirnim zakonom o visokom obrazovanju u Bosni i 

Hercegovini. Komisija treba imati minimalnu zastupljenost svake od četiri kategorije 

stručnjaka: 

predstavnika akademske zajednice, predstavnika privrede i prakse, međunarodnog stručnjaka i 

studenta. Komisija ima predsjednika koji se u pravilu bira iz reda predstavnika akademske 

zajednice u BiH. 

Članak 13 

 

Preporuka o načinu rada Komisije:  

Komisija u pravilu odluke donosi konsenzusom, s tim da ukoliko se konsenzus ne postigne, 

svaki član komisije može izdvojiti svoje mišljenje. Komisija ispunjenost svakog kriterija za 

akreditaciju ocjenjuje opisno i to sljedećim ocjenama:  

- potpuno ispunjen,  

- znatno ispunjen,  

- djelimično ispunjen 

- neispunjen  

 

Članak 14 

 

Izvještaj Komisije:  

Izvještaj Komisije treba biti napisan jasno i razumljivo, na jednom od službenih jezika u Bosni 

i Hercegovini i na engleskom jeziku. Mišljenje o ishodu akreditacije:  

- akreditiranje visokoškolske ustanove ili studijskog programa na period od pet godina 

samo u slučaju kada su svi kriteriji ocijenjeni kao potpuno ili znatno ispunjeni,  

- upućivanje pisma očekivanja, na period od jedne do najduže dvije godine, u slučaju 

kada je više od polovine kriterija ocijenjeno kao u potpunosti ili znatno ispunjeno, a svi 

ostali kao djelimično ispunjeni, te  

- donošenje rješenja o odbijanju akreditacije ako je najmanje jedan kriterij ocijenjen kao 

neispunjen ili kada je više od polovine kriterija ocijenjeno kao djelimično ispunjeno 

 

Članak 15 

 

Preporuka o naknadnim aktivnostima:  

Visokoškolska ustanova po prijemu rješenja o 

akreditaciji izrađuje akcioni plan naknadnih aktivnosti s vremenskim okvirom i konkretnim 

nosiocima za realizaciju preporuka za poboljšanje unutrašnjeg kvaliteta iz izvještaja Komisije, 

te isti objavljuje na svojoj web stranici. Visokoškolska ustanova jednom godišnje sačinjava 

izvještaj o preduzetim aktivnostima na realizaciji akcionog plana, koji treba sadržavati 

preduzete aktivnosti, stepen realizacije, kao i naznaku eventualnih odstupanja od akcionog 

plana, te okolnosti zbog kojih je došlo do odstupanja. Izvještaj o preduzetim aktivnostima 

visokoškolska ustanova treba objaviti na svojoj web stranici. 

 

Članak 16.  

 

Periodičnost vanjskog osiguranja kvaliteta: Vanjsko osiguranje kvaliteta visokoškolskih 

ustanova i studijskih programa treba se odvijati u određenom vremenskom intervalu u skladu s 

odgovarajućim propisima, budući da je osiguranje kvaliteta trajan proces. Naredni proces 

osiguranja kvaliteta treba uzimati u obzir napredak postignut od prethodnog procesa. 

IV. PRIJELAZNE I ZAVRŠNE ODREDBE 

 

Članak 21. 

Unaprijeđenje sustava za osiguranje kvalitete u najboljem je interesu Sveučilišta jer daje 

relevantne informacije o visokom obrazovanju i diplomama, a od koristi su studentima, 

akademskim radnicima, kao i firmama koje će zaposliti svršene studente. 

 

Članak 22. 

Pravilnik donosi Upravno vijeće Sveučilišta na prijedlog Rektora i uz mišljenje Senata 

Sveučilišta. 

Za tumačenje pojedinih odredbi ovog Pravilnika nadležan je Rektor i Upravno vijeće 

Sveučilišta. 

 

Članak 23. 

 

Pravilnik o mjerodavnostima, poslovnim zadatcima i području djelovanja Centra za kvalitetu 

stupa na snagu i primjenjuje se danom donošenja. 

 

Stupanjem na snagu ovoga Pravilnika prestaje da važi Pravilnik o mjerodavnosti, poslovnim 

zadatcima i području djelovanja Centra za kvalitetu, broj: 2245/18, od 03.11.2018.godine.  

 

 

Broj: 233/25 

Datum: 13.02.2025. godine 

                                                                                                                 PREDSJEDNIK  

           UPRAVNOG VIJEĆA 

 

                           Drago Kafadar, s.r. 

 


